
SKEP ‘N TUISTE

“Bloemfontein was gister weer die brandpunt waar kultuurkragte van oor die hele Unie saamgetrek het om die nasie op te bou.  Honderde afgevaardigdes het die stigtingskongres van die Voortrekker-beweging in die stadsaal bygewoon en met beslistheid en geesdrif is aan die Afrikaanse kind sy lang ontbeerde eie organisasie gegee, waarin hy hom kan tuisvoel” So het die Volksblad destyds (1 Oktober 1931) verslag gelewer.  
‘n Eie organisasie waarin die Afrikaanse kind hom kan tuisvoel het die verslaggewer gesê.  Dit herinner my aan wat ‘n graad 12 verkennerseun by ‘n kommando afsluitingsfunksie gesê het:  “Ek het tuis gevoel as ek op ‘n Vrydagmiddag by die spankamers se hek ingestap het”.  

Ek sit die afgelope vakansie een Saterdagmiddag voor my rekenaar en kyk deur Voortrekker fotos van die afgelope 6 maande om ‘n foto cd saam te stel vir een van ons voedingskole en ek kyk na die gesigte van kinders wat gelukkig is en spontaan by offisiere inhak vir fotos.  Ek sien kinders wat tuisvoel.

Die redes vir hul behoefte aan ‘n tuiste verskil waarskynlik van kind tot kind maar verseker is Die Voortrekkers na byna tagtig jaar nog steeds ‘n tuiste vir kinders en is die offisiere die “tuisteskeppers”. Die HAT beskryf ‘n tuisteskepper as – Iemand wat met toewyding van die huis ‘n tuiste vir die huismense maak. ‘n Mens sou dan seker kon sê ‘n spanoffisier is – Iemand wat met toewyding van die spankamer ‘n tuiste vir die spanlede maak.
Liewe Voortrekker offisier besef dat jy gekies is vir die taak om die skepper te wees van ‘n tuiste waar kinders hulleself kan wees, waar hulle spontaan kind kan wees, selfvertroue kan ontwikkel, liefgehê en waardevol kan voel, vaardighede kan aanleer en voluit en blymoedig, met ‘n positiewe toekomsverwagting, kan lewe.

So ‘n belangrike taak laat nie ruimte vir twis onder offisiere, naywer of negatiwiteit nie, maar nog belangriker, dit vra gereelde gebed vir jou spanlede, vir jou taak en vir Die Voortrekkers en sy leiers.  

Oor net ‘n bietjie meer as 2 maande is ons mooi beweging tagtig jaar jonk. Vier fees en eet verjaarsdagkoek saam met die kinders daar waar jy geplaas is om ‘n tuiste by Die Voortrekkers te skep. Geniet en benut die geleentheid  wat jy het om deel te wees van die beweging wat begin het as Dr CF Visser se jarelange droom oor “‘n jeugbeweging wat sy krag en sy inspirasie uit ons volksgeskiedenis sou trek".

1. ALGEMEEN

AGL (Admin) Chris Human
Voortrekkerdrag

Juanine Kok

Ons Voortrekkerdrag is ‘n groot deel van ons beeld aan die publiek en moet daarom korrek, netjies, met respek en ooreenkomstig die reglement gedra word.

Het jy geweet…

· dat slegs die amptelike blou, rooi of wit of tweekleurige gholfhemp met die Voortrekkerwapen geborduur, soos in voorraad gehou word by die Vootrekkerdepot, gedra mag word wanneer jy geklee is in aktiewe Voortrekkerdrag.

· dat die tweekleur feeshemp van 2006 nie amptelike aktiewe drag van Die Voortrekkers is nie.

· dat die Voortrekkerserp wat deel is van Verkennerdogters of dames offisiere se formele drag slegs om die nek gedra mag word.

· dat spesialisasie kentekens slegs in drie rye op jeuglede se erkenningsbaadjies aangewerk mag word. Indien die geval van Penkoppe en Drawwertjies, waar die erkenningsbaadjie vol is, word in gevalle waar die junior en senior spesialisasie verwerf is, bv. fietsryer en fietskunde, die junior kenteken verwyder om plek te maak vir die senior kenteken. Indien al die junior kentekens vervang is, kan al die graad 1 kentekens afgehaal word en deur ander kentekens vervang word. Die beginsel van behou die mees senior kentekens geld dus.

· dat broeke of rompe van denim materiaal nie deur Verkenners of Offisiere gedra mag word as formele drag nie.

· dat kentekens soos in voorraad gehou word by die Voortrekkerdepot slegs op Voortrekker erkenningsbaadjies aangewerk kan word.

· dat slegs geborduurde lapkentekens (soos bevoorraad deur die Voortrekkerdepot) gedra mag word op erkenningsbaadjies, behalwe die naambalkie by Staatmakers en Offisiere.

2. ADMINISTRASIE 
AGL (Admin) Chris Human en Mev Hesti Meyer

Belangrike datums:
	Julie
	 
	 
	 

	 8 - 12 
	 
	HW / PV Kamp
	Gr 12
	Doringkloof

	18
	Algemeen
	Skole Heropen
	Almal
	 

	18
	Gebied
	Komitee voorsitters stuur Omsendskrywe deel na Gebiedskantoor
	Gebied
	Gebiedskantoor

	22
	Algemeen
	Omsendskrywe
	GBD
	Gebiedskantoor

	25
	Gebied
	HW / PV Uitslae
	Gr 12
	Gebiedskantoor

	 29 - 31
	Oos-Kaap
	OK - Leierseminaar
	Volwassenes
	Boknesstrand

	 29 - 31 
	Wes-Kaap
	WK - Volwasse Opleiding - Leierskapseminaar
	Volwassenes
	Wemmershoek

	30
	Noord-Kaap
	PD & Verkenner Sake Vergadering
	Volwassenes
	Bodemvas

	31
	Gebied
	Sperdatum: /berigte vir Hou Koers nr. 3
	Almal
	Hoofkantoor

	Augustus
	 
	 
	 

	1
	Gebied
	Voorslag Inskrywings by Gebiedskantoor
	 
	Gebiedskantoor

	 5 - 7 
	Wes-Kaap
	WK - ABO SO
	Gr 4
	Paarl

	5
	Gebied
	Laaste dag vir NK / Taakgroepe om begrotings & aksieplanne vir 2011 in te dien
	Gebied
	Hoofkantoor

	 5 - 7 
	Staatmakers
	Nationale Interstatie
	Staatmakers
	 

	8
	Algemeen
	Skole Vakansiedag
	Almal
	 

	9
	Algemeen
	Nationale Vrouedag
	Almal
	 

	13
	Oos-Kaap
	OK - HW / PV Funksie
	Gr 12
	Oord Hanekam

	 12 - 13
	Wes-Kaap
	WK - Verkennersokkie
	Gr 8 - Gr 12
	Wemmershoek

	13
	Wes-Kaap
	WK - PD Taakgroep Vergadering
	Volwassenes
	Somerset-Wes

	13
	Noord-Kaap
	NK - Provinsievergadering
	Volwassenes
	Kathu

	13
	Noord-Kaap
	HW / PV Funksie
	GR 12
	Kathu

	 19 - 21 
	Gebied
	Gebiedsdagbestuur vergadering
	GBB
	Wemmershoek

	20 - 21 
	Wes-Kaap
	WK - Senior Godsdiens
	Gr 5
	Tierkop

	19 - 20 
	Wes-Kaap
	WK - Volksdanse
	Gr 6
	Wemmershoek

	19 - 20 
	Wes-Kaap
	WK - Voorslagvoorbereiding
	Gr 7
	Wemmershoek

	 26 - 27
	Gebied
	Hoofdagbestuur
	GBD
	 

	27
	Wes-Kaap
	HW / PV Funksie
	Gr 12
	Wemmershoek

	September
	 
	 
	 

	 2 - 4 
	Wes-Kaap
	WK - Verkenneraksiedag
	Gr 8 - Gr 12
	Breërivier

	 2 - 4 
	Oos-Kaap
	OK - Voorslag Evaluasiekamp
	Gr 7
	Boknesstrand

	3
	Wes-Kaap
	WK - PD Spesialisasiedag -
	Gr 1 - Gr 6
	Wemmershoek

	3
	Wes-Kaap
	WK - Ek Weet
	Gr 1
	Wemmershoek

	3
	Wes-Kaap
	WK - Hoor my
	Gr 2
	Wemmershoek

	3
	Wes-Kaap
	WK - Plantwaarneming
	Gr 3
	Wemmershoek

	3
	Wes-Kaap
	WK - Groot Trek
	Gr 4
	Wemmershoek

	3
	Wes-Kaap
	WK - Delwerye
	Gr 5
	Wemmershoek

	3
	Wes-Kaap
	WK - Spanseremonies
	Gr 6
	Wemmershoek

	 9 - 11 
	Noord-Kaap
	NK - Voorslag Evaluasie
	Gr 7
	Bodemvas

	 16 - 18
	Hoofbestuur
	Hoofbestuur & Nationale Komitees
	GBD
	 

	17
	Algemeen
	CQ en E Hou Koers
	Almal
	 

	24
	Algemeen
	Erfenisdag
	Almal
	 

	24
	Algemeen
	80 Jarige Voortrekkervieringe
	Almal
	 

	30
	Algemeen
	Skole Sluit
	Almal
	 

	30
	Algemeen
	Voortrekkerverjaarsdag - Koek vir werk skool
	Almal
	 

	31
	Algemeen
	Die Voortrekkers Verjaar
	Almal
	 

	 30 - 4 
	Oos-Kaap
	OK - Snr PD Kamp
	Gr 3 - Gr 6
	Boknesstrand

	 30 - 4 
	Oos-Kaap
	OK - Toeka & Seeplante SO
	Gr 3
	Boknesstrand

	 30 - 4 
	Oos-Kaap
	OK - Noodhulp & Seekennis SO
	Gr 4
	Boknesstrand

	 30 - 4 
	Oos-Kaap
	OK - Boeresport & Seediere SO
	Gr 5
	Boknesstrand

	 30 - 4 
	Oos-Kaap
	OK - Redding & Spoorsny
	Gr 6
	Boknesstrand

	Oktober
	
	 
	 

	 1 - 4 
	Wes-Kaap
	WK - SSBMW Kamp -  See Dierekennis & Kus Ekosorg
	Gr 6
	Mooi Hawens

	 1 - 2 
	Wes-Kaap
	WK - Voorslag Evaluasie
	Gr 7
	Mooi Hawens

	 1 - 7 
	Wes-Kaap
	WK - Gebiedskamp - Seekunde
	Gr 7
	Mooi Hawens

	 1 - 7 
	Wes-Kaap
	WK - Gebiedskamp
	Gr 8
	Wemmershoek

	 1 - 7 
	Wes-Kaap
	WK - Gebiedskamp - Veldvernuf
	Gr 9
	Wemmershoek

	 1 - 7 
	Wes-Kaap
	WK - Gebiedskamp
	Gr 10
	Wemmershoek

	 1 - 7 
	Wes-Kaap
	WK - Gebiedskamp - Buitepos Selfbehoud
	Gr 11
	Sederberge

	 1 - 8 
	Noord-Kaap
	NK - Gebiedskamp Snr PD's & Verkenners
	Gr 4 - Gr 11
	Bodemvas

	 6 - 7 
	Gebied
	Afrikaans Ekspo Nationaal
	 
	 

	 7 - 9
	Oos-Kaap
	OK - Verkennernaweek
	Gr 7 - Gr 12
	Oord Hanekam

	10
	Algemeen
	Skole Heropen
	Almal
	 


3. PENKOPPE EN DRAWWERTJIESAKE 

AGL Elizma Smith
3.1. Boodskap van AGL  Elizma Smith

Ons jaar is halfpad en ons PD programme ook.  Offisiere ek gesels lekker met julle so oor die epos kanale en die programme wat julle vir my aanstuur van die aktiwiteite en kampe wat julle aanbied maak my opgewonde. Dankie vir die harde werk.

Geniet hierdie kwartaal saam met julle spanne en hou partytjie saam met jou span om Die Voortrekkers se 80ste verjaarsdag op 30 September te vier.

3.2 Voorslag 2011

Graad 7 Penkoppe en Drawwertjies is nou in die pylvak met hulle voorbereiding vir Voorslag.  Sterkte aan hulle en hul spanoffisiere met die laaste voorbereidings.

Onthou die sluitingsdatum vir Voorslag inskrywings 1 Augustus 2011. 
3.3
Bydraes vir Hou Koers
Ek wil julle aanmoedig om artikels en fotos Hou Koers toe te stuur.  In verhouding tot die besige PD programme in Kaapland is daar te min Kaaapland artikels in die Hou Koers.  Die volgende uitgawe se sperdatum is 31 Julie 2011.

3.4 Boeke

Offisiere wat my ken weet ek koop graag boeke en in die meeste gevalle koop ek hulle om in Die Voortrekkers te gebruik. Die volgende 4 boeke wat ek die afgelope ruk aangeskaf het kan ek aan beveel vir gebruik in Voortrekker programme:

Dapper kinders van Suid Afrika
Skrywer: DJ Kotze
Uitgewer:  Protea Boekhuis, Pretoria

37 Verhale waarin kinders die helde was van Dirkie Uys en Rachel de Beer tot by verhale so onlangs soos die van Voortrekker jeuglede wat vir hulle heldedade die Reddingsboei ontvang het.

My 100 gunsteling Bybelhelde
Skrywer: Stephen Elkins
Uitgewer:  Christian art Kids

Kort bondige beskrywings met teksverwysing van 100 Bybel karakters van Aaron tot Tomas wat elkeen opgesom word in ‘n  enkele eienskap wat van hom of haar ‘n held maak.  Baie handig om te gebruik as jy aan kinders die kwaliteite van ‘n ware  held wil oordra.

Kennetjie en ander kinderspeletjies       Skrywer:  Rena de Villiers
Uitgewer:  Lapa Uitgewers

‘n Magdom van speletjies insluitend die tradisionele speletjies waarvan mens soms die reëls wil naslaan soos Kennetjie.

Spreekwoorde en waar hulle vandaan kom  Skrywer: Anton F Prinsloo     Uitgewer:  Pharos

8000 Afrikaanse spreekwoorde met Engelse ekwivalente, verduidelikings en interessante stories oor herkoms.
4. VERKENNERSAKE
AGL Charon Streit
4.1 Akkreditasie van buite instansies

Die Nasionale Komitee: Volwasse Sake is tans besig om die moontlikheid van geakkrediteerde kursusse, wat aan suksesvolle kandidate krediete ten opsigte van formele kwalifikasies kan besorg, te ondersoek.  Ten einde Die Voortrekkers as opleidingsverskaffer te akkrediteer by die betrokke Sektorale Onderrig- en Opleidingsowerheid ('Sectorial Education and Training Authority' - SETA), moet Die Voortrekkers geregistreerde fasiliteerders, assessors en moderators hê.  Dit is redelik seker dat daar mense binne Die Voortrekkers is wat reeds oor die nodige kwalifikasies in hierdie verband beskik - as daar enige volwassenes is wat betrokke wil raak in hul kapasiteit as fasiliteerder/assessor/moderator, moet Carin Coetzer (carin.coetzer@palama.gov.za) hiervan in kennis gestel word.  Dui asseblief aan watter kwalifikasies in hierdie verband verwerf is, wat die veld van spesialisasie is en by watter SETA(s) julle geregistreer is.  Indien daar mense is wat sou belangstel om kursusse in hierdie verband te deurloop, moet hulle ook vir Carin laat weet.

Geen gebiede, behalwe Transvaal, het al onafhanklike instansies geakkrediteer vir aanbiedings nie.  Die Rooi Kruis kan nasionaal geakkrediteer word as aanbieder.

4.2 HW/PV kamp 2011

Die pas afgelope kamp word as suskesvol beskou met ’n groot toename van kinders vanaf 29 in 2010 tot in die 40 kandidate. Die uitslae toon ook ’n baie goeie vordering  vanaf 50% Pv’s tot in die 60% PV’s.Elkeen wat die kamp bygewoon het, was suksesvol  en ons is baie trots op elkeen. 
4.3
HW proses :Prospektus 2012

’n Generiese Prospektus is beskikbaar gestel op die webblad.  Die inskrywingsfooie en tema vir die addisionele taak wat jaarliks verander sal apart versprei word. Kandidate moet voortaan ’n onderneming teken dat hulle die prospektus gelees het en dat hulle by die reëls van die toetskamp sal hou. Volledige take, soos uiteengesit in die prospektus, moet voortaan ingedien word. Onvolledige take sal geen punte verwerf nie. Alle take en alle inskrywings vir HW eksamen 2012 sluit 31 Oktober 2011 waarna alle punte gefinaliseer sal word.  
4.4
Nasionale jeugberaad 2012

Die nasionale jeugberaad 2012 sal aangebied word beoog in Namibië met die gedagte dat die Woestyne spesialisasie aangebied sal word.  Die moontlikheid om vanaf 26 April (aand) tot 1 Mei 2012 die beraad aan te bied. Die kinders wat sou belangstel, moet deeglik daarvan bewus wees en nou reeds begin fondse insamel aangesien die kostes hoog gaan wees.
5. VOLWASSE SAKE

AGL Muntie Griebenow

Die Gebiedskomitee vir Volwasse Sake het in die tweede kwartaal weereens ’n baie vrugbare vergadering gehad en aandag probeer gee aan ’n wye spektrum onderwerpe wat volwasse sake raak. Ons deel dit graag met al Kaaplandse offisiere en vertrou dat dit u almal sal motiveer om in te skakel. Volwasse Sake moet nie die afskeep-baba van Kaapland word nie, want die welsyn van ons PD’s en Verkenners verg goedopgeleide personeel. En hierdie personeel is u.

In 2009, ná die kongres, het die GKVS ’n loopbaanplan probeer neerlê, wat offisiere se loopbaanplan in plek kon kry en wat oploop tot ’n SPESOP-aanbieding in 2012. Vanjaar is ons op dié sport van ons leer na 2012, waar ons die Leierseminaar te Wemmershoek aanbied en die Kommunikasie-spesialisasie te Kraggakamma in die Oos-Kaap aanbied.

NK het twee motors se brandstof begroot per Noordelike – en Oostelike  Provinsie om dit moontlik te maak vir offisiere om na Wemmershoek te gaan. Ons vertrou dat ons offisiere hiervan gebruik gemaak het. Vir ons Wes-Kaap Taakgroep wens ons baie voorspoed toe met die reëlings en met ’n aanbieder soos ons Hoofsekretaris kan dit net goedgaan.

Die laaste naweek in Augustus is Mev. Cecilia van Dyk die aanbieder van die Kommunikasiekursus in Port Elizabeth. Ons koester hoë verwagtings van hierdie kursus en glo dat dit net goed sal gaan, waar Cecilia ’n kenner van hierdie terrein is. Noord- en Wes-Kaap is baie welkom om hierdie loods-aanbieding by te woon. Hierdie kursus is ook ’n voorvereiste vir SPESOP.

Ander sake van belang is dat die verrykingskursus vir Kommando Finansies in proses is en hopelik in November gereed sal wees. Ons hoop dat dit ’n groot bydrae sal lewer om ons kommando’s se AKL (F) op standaard te kry.

Dit is vir ons GKVS ’n saak van erns om ’n Ondersteuningstelsel in plek te kry vir ons offisiere en vertrou dat dit in November sy beslag sal kry, sodat dit vir volgende jaar in plek kan kom.

Ook is die konsep van e-leer vir die Intreekursus reeds ver  ontwikkel en hoop ons dat dit volgende jaar beskikbaar sal wees. 

Ons wil weer ’n beroep op al ons Kaaplandse offisiere doen om ons Kaaplandse Webwerwe te ondersteun met belangstelling en ook die instuur van foto’s, wat volwasse sake raak. Offisiere, het u vergeet van die oulike idees, wat daar op u rakke lê en deur uself ontwerp is? Ons soek dit vir die Hoe Om’s op NK se webwerf. Stuur dit deur aan karins@mweb.co.za   Ons probeer hierdie wenke opbou na 80 in ons 80-jarige bestaansjaar!

Hou Koers en ondersteun ons twee belangrike kursusse wat nou vooraan is in ons loopbaanplan!

6. BEMARKING
AGL Constantine Varley
Ons hoop almal is goed op dreef met die 80ste feesviering. Indien iemand nog inligting soek kontak vir my gerus.

Wat verder kommerwekkend is is dat daar by soveel kommando’s ‘n afname in ledegetalle is. Gaan praat met die skole ,deel plamflette uit .Gaan sit baniere ens in die plaaslike biblioteek. Maak gebruik van die springkastele. Daar is een in Noord-Kaap,Oos-Kaap,Wes-Kaap en ook nou indie Suid-Kaap.

Reël dat die Voortrekker klingels gespeel word op die radio in jou omgewing, self in die Malls (ja, baie inkopiesentrums het deesdae hulle eie musiek wat gespeel word).

Praat Voortrekkers. Daar waar hulle dalk teenstand kry of oposisie is, maak sommer daardie persoon deel van die Voortrekkers of selfs sommer kommandoleiers

Ek vra ook weereens indien daar kommando’s is of persone wat idees het vir praktiese wenke van iets wat werk in die span, kommando en of dorp wat tot voordeel van doe Voortrekkers is stuur dit asb. na wenke@synfin.co.za.

Elke kommando is geregtig om 50 gratis pamflette van depo te kry en as jy mooi vra is die kans goed dat hulle jou dalk meer gratis sal gee. Maak gebruik van die pamflette en plakkate . Gaan sit dit op in jou skole en biblioteke. Praat Voortrekkers ons wil die jaar ons groei koers voort sit. 

Maak asb. gebruik van die bemarking toerusting wat by die volgende persone beskikbaar is, wat ook die verantwoordelike persoon is.

Wes-Kaap: 
Pieter Richard 

pcrich@cape-connect.com    
sel 083 288 5072

Oos-Kaap: 
Franscois Veining 
francoisv@pslaw.co.za    
sel 082 412 0827

Suid-Kaap: 
Gerda Stols 

gerdastols@telkomsa.net   
sel 083 772 8252

Noord-Kaap: 
Charon Streit 

charon@telkomsa.net   
 
sel 082 374 6743

Gebruik dit by uitstallings, feeste ens.  Indien u dit nie gebruik nie, gaan sit dan ten minste net op in die plaaslike biblioteek en roteer dit.

Onthou asseblief- Dit help ons niks, indien die goed in u rak gestoor word nie!
Onthou:  Bemarking is die sien en praat oor die Voortrekkers.

7. EIENDOM
AGL Constantine Varley

Die rowwe water is nog nie verby as dit kom by die Voortrekker Maatskappy nie. En ek wil alle dank uitspreek aan die Direkteure wat in baie moeilike omstandighede, baie tyd en hardewerk insit en teen geen vergoeding en ten koste van hulle besighede. Alles word in die stryd gedoen om die beste resultaat te kry vir die Voortrekkers. Ongelukkig is daar ‘n paar drastiese besluite wat geneem moet word sodat ons nou finaal die wa deur die drif kan kry. 

Onthou alle besluite wat wel geneem word word vir die Voortrekkers geneem en nie vir iemand se eie gewin nie. So ondersteun asb die Direksie as ook die rolspelers.

Daar word ook nog deurgangs gesoek na beleggers sodat ons darem net die oorspronglike R10 mil lenning kan aflos. 

Kom ons werk saam en maak dit ‘n beter plek vir almal en bewaar ons terreine vir ons nageslagte.

8. FINANSIES

AGL Constantine Varley

Ledegeld vir die 2de helfde van  2011 is soos volg:

· Betaling is R215 per jeuglid waarvan R145 oorbetaal moet word aan gebied
· Offisiere betaal niks oor aan gebied nie.

Namens Kaapland wil ek ook elke kommando bedank vir hulle samewerking deur  ledegeld betyds in te betaal en minimale kontant en tjek inbetalings te doen. Ons vra weereens u samewerking as dit kom by sulke betalings. Onthou elke sent wat ons spandeer aan kostes, moet ons iewers weer verhaal en daar is net een plek en dit is ledegeld.

Ook baie gelukkig aan die kommando’s wat so mooi gegroei het asook die nuwe kommando’s wat gestig is.

Die volgende kommando’s se finansiele verslae is nog uitstaande en dit is onaanvaarbaar. Indien u probleme het kontak ons sodat ons kan kyk waar ons kan help.

Ceres, Vredendal, Wamakersvallei, Somerset-Wes, Stellenbosch, Swellendam, Suidpunt, Voorpos, Bloemhof, Olyfenhoutsdrift en Somerset-Oos.
9. KOMMUNIKASIE

AGL Wilhelm Herbs

9.1.
Kontakbesonderhede 

Maak asseblief seker alle nuwe lede se kontakbesonderhede word aan die Gebiedskantoor gestuur.  Ook veranderinge in e-pos adresse en ander kontakbesonderhede moet asseblief aangestuur word.  Dit is die maklikste manier waarop alle lede in die Kommando op datum sal bly met inligting.

9.2
Kaaplandse Voortrekkers Webwerf

Besoek gerus die webwerf (www.kaapland.voortrekkers.org.za) en stuur enige kommentaar / voorstelle / kritiek na Wilhelm by wherbst@mussels.co.za.

Vanuit die Gebiedskantoor voorspoed vir die derde kwartaal. Alle sukses in alle aktiwiteite wat beplan en aangebied word.
Voortrekkergroete

Gebiedsdagbestuur
